
 ПРЕТСЕДАТЕЛE ЦРВЕНКОВСКИ, ГОСПОЃО АМБАСАДОР МИЛОВАНОВИЌ, ПОЧИТУВАНИ 
ГОСТИ, ДАМИ И ГОСПОДА, И ВРАБОТЕНИ ВО АМБАСАДАТА НА САД, ДОБАР ДЕН, И ДОБРЕ 
ДОЈДОВТЕ.  
 
 ВИ БЛАГОДАРАМ ШТО НИ СЕ ПРИДРУЖИВТЕ ДЕНЕСКА ЗА ДА ГО ОДБЕЛЕЖИМЕ 
ЗАПОЧНУВАЊЕ НА ГРАДЕЖНИТЕ РАБОТИ ЗА НОВАТА АМБАСАДА НА СОЕДИНЕТИТЕ 
АМЕРИКАНСКИ ДРЖАВИ ВО РЕПУБЛИКА МАКЕДОНИЈА.  

 
ОВОЈ ОБЈЕКТ ЌЕ БИДЕ ПРИМЕР ЗА ДУХОТ НА АМЕРИКАНСКИОТ НАРОД, КАКО И 

ВИСТИНСКИ СИМБОЛ НА ОПРЕДЕЛБАТА НА АМЕРИКА ЗА ТРАЈНО ПРИСУСТВО ВО МАКЕДОНИЈА И 
ЗА БЛИСКИ БИЛАТЕРАЛНИ ОДНОСИ СО МАКЕДОНИЈА.  
 
  ИМ ЈА ИСКАЖУВАМЕ СВОЈАТА БЛАГОДАРНОСТ НА ВЛАДАТА НА МАКЕДОНИЈА И НА 
ГРАДСКИТЕ ВЛАСТИ НА СКОПЈЕ ЗА ПОДДРШКАТА ШТО НИ ЈА ДАВААТ И ШТО НИ ПОМОГНАА ОВОЈ 
ДЕН ДА СТАНЕ РЕАЛНОСТ. 
 

ПОСЕБНА БЛАГОДАРНОСТ ДО МИНИСТЕРОТ ЗА ТРАНСПОРТ И ВРСКИ ЏЕМАЛИ МЕХАЗИ, 
МИНИСТЕРОТ ЗА КУЛТУРА БЛАГОЈ СТЕФАНОВСКИ, ГРАДОНАЧАЛНИЧКАТА НА ОПШТИНА ЦЕНТАР 
ВИОЛЕТА АЛАРОВА, НА ЉУПЧО ФАРМАКОСКИ, ГАЈУР КАДРИУ И НА РИСТО ТАНЕСКИ - НА СИТЕ 
ВАС СМЕ ВИ БЛАГОДАРНИ (VI BLAGODARIME NA SITE VAM)  ЗА ПОМОШТА ВО НАШИТЕ ЗАЛОЖБИ 
ДА ПОЧНЕМЕ СО ИЗГРАДБАТА НА НАШАТА НОВА АМБАСАДА.  
 
 НОВАТА ЗГРАДА ЌЕ СЕ НАОЃА ВО СРЦЕТО НА ЕДЕН ВИТАЛЕН, МУЛТИЕТНИЧКИ ДЕЛ ОД 
ОПШТИНА ЦЕНТАР НА ГРАД СКОПЈЕ ШТО СЕ НАОЃА ВО ПОСТОЈАН РАЗВОЈ. 
 

ОВАА ВЕЛИЧЕСТВЕНА ЛОКАЦИЈА СОВРШЕНО ИМ ОДГОВАРА НА НАШИТЕ ПОТРЕБИ, И 
ЗАТОА СТЕЈТ ДЕПАРТМЕНТОТ Е БЛАГОДАРЕН ЗА ПОДДРШКАТА ШТО ЈА ДАВААТ ФУНКЦИОНЕРИТЕ 
ВО МАКЕДОНСКАТА ВЛАДА И ЗА НИВНОТО УЧЕСТВО ВО РЕАЛИЗАЦИЈАТА НА ОВАА НАША ЦЕЛ.  
      
  ЕВЕ НЕКОИ ИНТЕРЕСНИ ФАКТИ  ОКОЛУ НОВАТА АМБАСАДА. ВО ОВОЈ ОБЈЕКТ ЌЕ БИДАТ 
ИНВЕСТИРАНИ ОКОЛУ 50 МИЛИОНИ ДОЛАРИ. ЗГРАДАТА ЌЕ ИМА НАД 4.000 КВАДРАТНИ МЕТРИ 
КАНЦЕЛАРИСКИ ПРОСТОРИИ, КАКО И 9.000 КВАДРАТНИ МЕТРИ ПОМОШЕН ПРОСТОР.  
    

ЗА ДА ДОБИЕТЕ ПРЕТСТАВА ЗА ГОЛЕМИНАТА НА ОВОЈ ПОТФАТ, ЌЕ ВИ ГО ОБЈАСНАМ 
ПРОЦЕСОТ ШТО СЛЕДИ,  КОЈ ЌЕ ГИ ПОВРЗУВА ДВАТА КОНТИНЕНТА, ПРЕМОСТУВАЈЌИ ГО 
АТЛАНТСКИОТ ОКЕАН.   

 
ПРВИН, ЕДНА МАКЕДОНСКА КОМПАНИЈА ИЗВРШИ ТОПОГРАФСКИ ПРЕДМЕР НА ОВАА 

ЛОКАЦИЈА. ИНФОРМАЦИИТЕ ДОБИЕНИ ОД ПРЕДМЕРОТ ИМ БЕА ИСПРАТЕНИ ВО ЕЛЕКТРОНСКА 
ФОРМА НА АРХИТЕКТИ И ИНЖЕНЕРИ ВО САД ЗА ДА ГО ЗАВРШАТ ПРОЕКТОТ. ФИНАЛНИОТ 
ПРОЕКТ ЌЕ ИМ БИДЕ ИСПРАТЕН НА ИНЖЕНЕРИТЕ ВО МАКЕДОНИЈА ЗА ДА ГИ ИЗВЕДАТ НАЦРТИТЕ 
ЗА ИЗГРАДБА И ДА ГО НАПРАВАТ ПЛАНОТ НА ИЗГРАДБА. ПОТОА, ТИМ СОСТАВЕН ОД ИНЖЕНЕРИ И 
ЗАНАЕТЧИИ ОД АМЕРИКА И ОД МАКЕДОНИЈА ЌЕ ДОНЕСЕ ГРАДЕЖНИ МАТЕРИЈАЛИ ОД САД, 
ЗАПАДНА ЕВРОПА И ОД МАКЕДОНИЈА КОИ ЌЕ БИДАТ УПОТРЕБЕНИ ЗА ИЗГРАДБАТА НА 
КОМПЛЕКСОТ НА АМЕРИКАНСКАТА АМБАСАДА.  

  



 

  

ОВАА АМБАСАДА ЌЕ ПРЕТСТАВУВА ДОМ НА ОКОЛУ 70 АМЕРИКАНЦИ И НАД 200 
СЛУЖБЕНИЦИ ОД РЕДОВИТЕ НА ЛОКАЛНОТО НАСЕЛЕНИЕ.  
 

ВО НЕКОИ ФАЗИ НА ОВА ГРАДИЛИШТЕ ЌЕ РАБОТАТ НАД 200 РАБОТНИЦИ. ОВОЈ ПРОЕКТ 
НА ДОМАШНАТА ЕКОНОМИЈА ЌЕ И ДОНЕСЕ НАД 31,6 МИЛИОНИ ДОЛАРИ.  
     

ПРОЕКТОТ НА ОБЈЕКТОТ НА НОВАТА АМБАСАДА ВО СВОЈАТА ГРАДБА ЌЕ СОДРЖИ 
ЕЛЕМЕНТИ ОД МАКЕДОНСКАТА АРХИТЕКТУРА ЗА ДА БИДЕМЕ СИГУРНИ ДЕКА ОВИЕ ЗГРАДИ ЌЕ 
ПРИДОНЕСАТ КОН БОГАТСТВОТО ОД  АРХИТЕКТУРАТА ВО СКОПЈЕ. ОБЈЕКТИТЕ ЌЕ БИДАТ НИСКИ, 
А УРЕДУВАЊЕТО НА ЗЕЛЕНИЛОТО ВО ДВОРНАТА ПОВРШИНА НА АМБАСАДАТА ЌЕ СЕ ВКЛОПИ ВО 
РИДОТ.   
 

ЗГРАДАТА НА АМБАСАДАТА ЌЕ ИМА ОТВОРЕН АТРИУМ ОД СИТЕ СТРАНИ ОПКОЛЕН СО 
КАНЦЕЛАРИИ И ОПРЕМА КАКВА ШТО Е ПОТРЕБНА ЗА ВОДЕЊЕ ДИПЛОМАТСКА АКТИВНОСТ ВО 21-
ОТ ВЕК, МЕЃУ ДРУГОТО И ВРВНА КОМПЈУТЕРСКА И КОМУНИКАЦИСКА ОПРЕМА.  
 

ИСТОВРЕМЕНО СМЕ СВЕСНИ ЗА ПОТРЕБАТА ЗА ОБЕЗБЕДУВАЊЕ ЗА ДА ГИ ЗАШТИТИМЕ НЕ 
САМО АМЕРИКАНЦИТЕ И МАКЕДОНЦИТЕ ВРАБОТЕНИ ВО АМБАСАДАТА, ТУКУ И ПОСЕТИТЕЛИТЕ 
ШТО ЌЕ ДОАЃААТ ОВДЕ.  

 
МИ БЕШЕ МИЛО ШТО ГО ОБЕЗБЕДИВ ФИНАНСИРАЊЕТО НА ПЛИВАЧКИОТ БАЗЕН ЗА 

ВРАБОТЕНИТЕ ВО АМБАСАДАТА.  ИМАМ ИНФОРМАЦИИ ДЕКА СИТЕ ВРАБОТЕНИТЕ РЕДОВНО ГО 
КОРИСТАТ.  
      

ДОЗВОЛЕТЕ МИ СЕГА ДА ВИ ГО ПРЕТСТАВАМ ДИРЕКТОРОТ НА ПРОЕКТ ОД МОЈОТ ОДДЕЛ 
ЗА ПРЕКУОКЕАНСКИ ГРАДЕЖНИ РАБОТИ, СТИВЕН ЗИГЕНФУС. ГОСПОДИНОТ ЗИГЕНФУС ЌЕ БИДЕ 
МОЈОТ ПРЕТСТАВНИК ВО СКОПЈЕ. ТОЈ ЌЕ ГИ НАДГЛЕДУВА ГРАДЕЖНИТЕ РАБОТИ И 
ПРОЕКТИРАЊЕТО ШТО ЌЕ ГИ ВРШИ ИЗВЕДУВАЧОТ KBR SERVICES. ГОСПОДИНОТ ЗИГЕНФУС, 
ЗАЕДНО СО НАДЛЕЖНИТЕ ОРГАНИ ВО МАКЕДОНИЈА ЌЕ СОРАБОТУВА ПО СИТЕ ПРАШАЊА 
ПОВРЗАНИ СО ДОЗВОЛИТЕ И ЗА КОМУНАЛНИТЕ УСЛУГИ.   
 
  НА КРАЈОТ, ВО ИМЕ НА ДРЖАВНИОТ СЕКРЕТАР РАЈС, БИ САКАЛ УШТЕ ЕДНАШ ДА И СЕ 
ЗАБЛАГОДАРАМ НА ВЛАДАТА НА МАКЕДОНИЈА ЗА НЕЈЗИНАТА СОРАБОТКА, КАКО И НА СИТЕ 
ВРАБОТЕНИ ВО АМБАСАДАТА И ВО ОДДЕЛОТ ЗА ПРЕКУОКЕАНСКИ ГРАДЕЖНИ РАБОТИ КОИ 
НАПОРНО РАБОТЕА ЗА ДА СЕ ОСТВАРИ ОВА ШТО СЕ СЛУЧУВА ДЕНЕСКА.  
 

ПРЕТСЕДАТЕЛЕ ЦРВЕНКОВСКИ, ГОСПОЃО АМБАСАДОР МИЛОВАНОВИЌ, ДАМИ И 
ГОСПОДА, ГО ПРОГЛАСУВАМ ГРАДИЛИШТЕТО ЗА ОТВОРЕНО. ДОЗВОЛЕТЕ СО ОВОЈ СИМБОЛИЧЕН 
ЧИН ОФИЦИЈАЛНО ДА ЈА ЗАПОЧНЕМЕ ИЗГРАДБАТА НА НОВАТА АМЕРИКАНСКА АМБАСАДА 

 
ВИ БЛАГОДАРАМ.   
 


